
Kuan ti ca nor kɛnɛ kuan  
ti kɔ̱c kä bum

•	 Mi ci gatdu mieth kuan ti kɔ̱a̱c kɔ̱a̱a̱c ŋa̱c, matni kuan ti thiɛk thi̱n, kuan ti 
bum ɛlɔ̱ŋ. Mi /cikɛ wëë lɔɔc gatdu, norɛ kiɛ jakni kuän kä bɛ kɔ̱a̱c ɛ määth, kä 
bi jɛ nyɔk kɛ ɣɔ̱n ɛ nyɔk kɛ gua̱a̱th dɔ̱diɛn.

•	 Jakni gatdu kä ɣöö bɛ ŋar kɛ kuän - ɛ jɛn bɛ ta̱a̱ in la te kɛ kuan kulɛ ŋa̱c kɛnɛ 
cuɔmdiɛn. Ɛ jɛn käth in nhiam bä ɛn ɣöö dee kɛn rɔ̱ tok kɛ mi̱i̱th kä rɔ̱.

•	 Mi ci gatdu tok kɛ käm kuan tin la gɛɛr ciaaŋ nath rɔ̱ kɛ kɛ, ŋotni kɛ mi la 
kämi jɛ kuan ti̱ti̱, kä bi wee kɛ mi reepi pek kuan tin la gɛɛr ciaaŋ nath tin 
camkɛ ɛ gatdu.

CAK YAAŊ TUƆƆŊ BƐL

DƐY JIƐƐN
JIATH LIƐTH THI̱M-THI̱M 
(SESAME) REY YIËËR

Kuän mi kɔ̱c mi ca nor ɛ gɔaa derɛ la kuän mi 
gɔaa tetdä gan kɛ cäŋ in nhiam. Kuän mi ca 
nor dëë jɛ liɔam rɛy mula̱a̱kni juɔl ti ca nor 
bä. Buthkawitni gan ti ŋuan te rɛydiɛn kɛ cak 
bä. Deri kuän mi law thal bä mi wä kɛɛl kɛnɛ 
mula̱a̱kni juɔl kiɛ mi dëë mat kɛ rey mi ca thal 
kiɛ caariɛɛy. Liɛɛth caak rikɔta kiɛ liɛɛth mi 
dɔk mi ca mat kɛ dɔw jiaath, abukadöö kiɛ 
mula̱a̱kni juɔl ti ca nor ɛ käth dɔ̱diɛn mi göl. 
Madidɛ mi cɔali Oat mi ca thal kɛ cak yaaŋ. Deri 
ŋot kɛ mi kämi jɛ kuan tin kɔ̱a̱c kɔ̱a̱a̱c ce̱tkɛ cak 
ti ruɔt kiɛ yɔga̱t kä wi̱i̱ kɛ mi tooki jɛ kɛ muɔ̱c 
kɛ kuan tin buɔ̱m buɔ̱ɔ̱m.

Tuɔɔŋ mi bum mi ca thal dëë jɛ nor kä dëë jɛ 
mat rɛy mula̱a̱kni juɔl. Ɣɔ̱n mieth mi la̱tkɛ kɛ 
tuɔɔŋ kɛnɛ liɛɛth. Tuɔɔŋ mi bum mi ca thal kɛɛl 
kɛnɛ abukadöö mi ca nor kiɛ patatɛth mi ca 
nor. Deriɛ ka̱m tuɔɔŋ mi ca thal ɛ gɔaa bä.

Tok kuan riɛm tin kɔ̱kiɛn kɛ no̱o̱ŋ (ce̱tkɛ 
Weet-BixTM). Ɛn kuän in cɔali couscous thia̱k 
tha̱tdɛ kä dëë jɛ thöp kɛɛl kɛ ɣa̱lɛ cuɛɛni, kɛnɛ 
cuɛy. Ɣɔ̱n cariɛy in kuiynijɛn (ce̱tkɛ risoni) kiɛ 
kuän in cɔali couscous mi ca mat rɛy mula̱a̱kni 
juɔl kɛ ri̱ŋ kɛɛl.  Cariɛy mi ca thal ɛ gɔaa ɛ 
kuän mi lot rɔ kɛ ca̱m kɛ yɛt ni gɔaa. Tho̱pni 
juray (mi gɔaa kiɛ mi ca yi̱r) mi ca yi̱r jɔɔkdɛ. 
Ɣɔ̱n jurayni tin pat paat kɛ tho̱p.

Dɛy jiɛɛn ti puath puaath ti ca nor dëë kɛ mat 
rɛy kuan ti ca nor. Dɛy jiɛɛn piɛny ti gɔw dëëkɛ 
mat rɛy kuan bɛɛl. Ɣɔ̱n däkuɔɔ dɔŋ pinyä kɛ yi̱r 
jɔɔk bi̱rëdni tin tiɛni. 

Ɣɔ̱n dɛb liɛth mi tɛ rɛydɛ kɛ mula̱a̱kni juɔl.

DƆŊ PINY

Dɔŋ piny mi puɔth puɔth dëë jɛ mat kɛɛl kɛnɛ 
kuän mi ca nor. Dɛy dɔŋ pinyä ti gɔw dëëkɛ 
mat rɛy kua̱n bɛɛl. Kɛ cuɔ̱pdɛ kɛ päth 8, ɣɔ̱nɛ 
ɛn ɣöö bi jurayni ti ca yi̱r kɛ dɔŋ piny thöp jɛ. 
Läthni dɔŋ piny rɛy mula̱a̱kä rieŋ ɛ gɔaa.

CAK ŊƆ̱RÄ

Kuän ŋɔ̱rä mi cɔali tofu mi ca pat ɛ gɔaa dëë jɛ 
ŋuɔ̱k ɛ päär kä dëë jɛ thöp ala kuän mi puɔth 
puɔth mi dëë cam kɛ yɛt. Mi matdi kuän ŋɔ̱rä 
min cɔali tofu kä jaki jɛ kä mi kɔ̱c, ɣɔ̱nɛ ɛn 
ɣöö bi ŋɔ̱a̱r tofu nor kɛ kui̱ kä ɣöö bɛ kulɛ kɔ̱a̱c. 
Ɣɔ̱n ŋɔ̱a̱r mi ca thal ɛ gɔaa, kä ca nor.

REY

Tho̱pni ŋuɔɔk re̱c in cɔali tuna kiɛ salmon 
(mi thiɛl cɔ̱w) ala kuän mi camkɛ kɛ yɛt. Thɔlɛ 
kä ŋok (dääk däär) rec kä bi jɛ liɔm kɛɛl kɛnɛ 
no̱t caak ti ruɔt. Ɣɔ̱n rey tuna mi ca la̱th kä yio̱m 
(thiɛlɛ katdɛ mi matkɛ thi̱n), mi ca ko̱t kä ca 
liɔm kɛɛl kɛnɛ mula̱a̱kni juɔl ti ca nor.

Kuan tin ci thia̱a̱ŋ  
kɛ riɛm

Kuan ti ŋuan ti rɔ̱ŋ, 
görkä ɣöö dee raan rɔ 

mieeth kärɔa

Ɣɔ̱n ri̱ŋ re̱c kiɛ rɛc yiëër tin gööl, thalkɛ, thimɛ 
kä bi jɛ mat kɛɛl kɛnɛ mula̱a̱kni juɔl.

Ta̱a̱ la̱t ga̱ŋ nath kɛ rɔ̱ kä kuan tin dee ciɛŋ 
nath gɛr mi lua̱kɛ ɛ Nuer | Thok Nath

Ɛn la̱t ɛmɛ cɛ luäk yio̱o̱ni jek kä Muktäb kumɛ 
Australia min lät kɛ kui̱ puɔlä pua̱a̱ny

Ɛn läär ɛmɛ nyoothɛ ca̱a̱p ti lɛɛy rɔ̱ kɛ wä nath rɛy 
kuan tin jakɛ ciaaŋ nath kä ɣöö bɛ rɔ gɛr. Kɛ kui̱ 
lääri diaal kɛ ta̱a̱ mi̱i̱thä gan, käni guec kä ta̱a̱ lätni 
puɔlä pua̱a̱ny tin te rɛy wecdun kiɛ guääth in ti̱i̱ thi̱n 
kiɛ muktäb in cɔali Raising Children’s Network.


